
جلوبەرگ و كەسایەتیی 
ئافرەتان

ئەگەرچــی جلوبــەرگ پێوەنــدی بە كەســایەتی و بیركردنەوە 
ــەوە نییــە، بــەڵام پســپۆڕانی  و هەســتی ئافرەتان

توێژینەوەیــان  لشــبۆنە،  زانكــۆی  لــە  جوانــكاری 
لــۆك و ســتایل و شــێوازێكی جــل و  لەســەر چەنــد 

پۆشــاك كــردووە، لــەوەی ئــەو شــێوازە جلانــە گوزارشــت لــە 
ســتایلی جوانــی ئــەو كەســە دەكــەن كــە لــە بــەری دەكات، ئــەو 
شێوازانەشــیان بەســەر چەنــد مۆدێــك دابــەش كــردووەو تــۆش 
بتوانــە ســتایل و شــێوازەكەت لــە نێــو ئــەو لۆكانــەدا بدۆزیتــەوە: 
هەڵبژاردنــی  ســتایلی  لــە  بریتییــە  كار:  و  ســادە  شــێوازی 
ــی كار و  ــۆ كات ــە رەنگــی ســادەن و ب ــی و شــین، ك ــی بێجــی و قاوەی رەنگەكان
دەوام و شــوێنی فەرمــی دەپۆشــرێت، هەروەهــا زیاتــر قەمیســی ســپی لەگەڵــدا 

لەبــەر دەكرێــت. 
شــێوازی هەســت ناســك: بــۆ ئەوانەیــە كــە هــەردەم رەنگــی رەش لــە جلەكانیــدا بــەدی 
دەكرێــت، زیاتریــش حــەز بــە تەنــوورە دەكــەن، هەروەهــا نەخــش و 
نیگاریــش لــە نێــو پۆشــاكەكانیاندا دەبینرێــت. 
شــێوازی نادیــار )ون(: ئــەو شــێوازەیە 
جــۆرە  كاتێــك  و  رۆژ  هــەر  كــە 
هەنــدێ  دەكات،  لەبــەر  مۆدێــك 
جاریــش كــەس تێنــاگات ســتایلەكەی 
چۆنــە، چونكــە كۆمەڵێــك رەنــگ و 
نەخــش لــە جلەكانیــدا بــەدی دەكرێــت. 
ــار(: مۆدێكــی  شــێوازی ســەرنجڕاكێش )دی
ــەخ  ــر بای ــە زیات ــە ك ــۆ ئەوانەی سەرنجڕاكێشــە، ب
بــە رەنگــی ســوور و هەنــاری )فۆشــیا( دەدەن، 
هەروەهــا جلــی كورتیــش گرنگــە بەلایەنــەوە، تەنانــەت 

ــە. ــە رەنگــی ســوور و هەناریی ــی ماڵەوەشــی ل جل

چاكێتی كاسواڵ بۆ دەوام و 
شوێنی كار

بازنی قاش گەورە و پان بۆ دەست و 
مەچەكت

هەندێكیشیان  دادەنرێت،  جلوبەرگ  بەپێی  ئێكسسوارەكان  مۆدەكانی 
بەپێی رەنگی ماكیاژ و رەنگی پێست و قژ هەڵدەبژێردرێت، تا شێوازێكی 
بكەن.  دروست  شیك  ستایلێكی  و  پێكبهێنن  یەك  دژە  یان  هاوشێوە، 
یەكێكیان  دەبێت،  شێوە  رێگەو  دوو  بە  ئێكسسوارەكانت  گەشانەوەی 
بەپێی  دووەمیش  ئێكسسوارەكەت،  قەبارەی  گەورەیی  رێگەی  لە 
رەنگەكەیەتی، دەبێ خانمان وریا بن لە هەڵبژاردنی ئێكسسوارەكانیان، 
بۆیە  هەر  دەپۆشرێت،  زۆر  جلی  كە  ئێستادا،  وەرزی  لە  بەتایبەت 
ئێكسسواری بچووك دەكەونە ژێر جلەكان و دەرناكەون، یان ئەوانەی 
بە چەندین رەنگی هەمە چەشنن بەهۆی زۆری رەنگی جلەكانەوە 
ون دەبن، هەر بۆیە گۆڤاری ئین ستایلی ئەڵمانی و ماركەی 
ئێكسسواری  كە  دەكات  ئافرەتان  ئامۆژگاری  )بولگەری( 
گرنگترین  بازنەكان،  وەرزەدا  لەم  هەڵبژێرن.  گەورە  قەبارە 
كاتێك  و  بەدەرەوەن  دەستەكان  تەنیا  چونكە  ئێكسسوارن، 

هەر  دەبێ،  دەست  لە  پانت  و  گەورە  قاش  بازنێكی 
دەردەكەوێت،  بازنەكە  بەشێكی  بێت،  لەبەر  جلێكت 

شێوەی  لە  و  گەورە  قەبارە  لە  بازنەكەت  ئەگەر 
پان بێت، شێوازێكی شیك و جوان بە دەست و 

مەچەكت دەدات.

پیشـەو  خـاوەن  خانمانـەی  ئـەو  زۆربـەی 
لـە  نیگەرانـن  فەرمیـن،  دەوامـی 
وەرزەیانـدا،  ئـەو  جلەكانـی  هەڵبژاردنـی 
دوای  بەیانیـان  كاتێـك  بەتایبەتـی 
ئیـدی  ئارایشـتەكەیان،  و  ماكیـاژ 
چ  لـەوەی  دەیاندەگرێـت  دوودڵـی 
شـوێنی  بـۆ  گونجـاوە  جلێـك 
چونكـە  دەوامەكەیـان،  و  كار 
هەمیشـە  خانمێـك  هەمـوو 
ئاخـۆ  دەكاتـەوە  لـەوە  بیـر 
لەگـەڵ  سـتایلەی  ئـەو 
گونجـاوە،  شـوێنەكەی 
یـان جیاوازە، چارەسـەری 
لەلایـەن  گرفتـەش  ئـەو 
ماركەكانی )بالینسیاگا 
دیـاری   )H&M و 
كۆمەڵێـك  كـە  كـراوە، 
بـۆ  كاسـواڵی  چاكێتـی 
كـردووە،  ئامـادە  خانمـان 
بـە  كێشـەیە  لـەو  تـا 
جلێكـی  و  بـن  دوور 
جوانیشـیان  و  نـاوازە 
بـكات.  دابیـن  بـۆ 
دابەزینـی  بەهـۆی 
ئـەو  گەرمـاو  پلەكانـی 
سـۆڵە،  سـەرماو  كەشـە 
باشـترین  چاكێتـەكان 
چوونـە  بـۆ  تـا  پۆشـاكە 

لەبـەر بكەیـت،  دەوام و سـەر كارت 
چەشـنن،  هەمـە  چاكێتانـەش  ئـەو 
چاكێتـی  پێسـت،  چاكێتـی  لەوانـە: 
جینـز،  چاكێتـی  پەمـوو،  یـان  دەنیـم، 
یەكـە  هـەر  كشـمیر،  و  حەریـر  چاكێتـی 
لەوانـە مۆدێكـی نایابـی هەیـە. سـوودێكی 
دیكەی چاكێتەی گەورەی كاسواڵ ئەوەیە، 
كاتێـك چاكێتـت لەبـەردا دەبێـت، بـە دڵی خۆت 
لـە ژێـرەوەی چاكەتەكـە  دەتوانیـت جلـی دیكـە 
لەبـەر بكەیـت، هەروەهـا كاتێـك دەگەیتـە شـوێنی 
دەوامـت، یـان سـەر كارەكـەت، دەتوانـی چاكێتەكـەت 
لەبەر بكەیتەوە و مۆدێكی دیكەت بۆ فەراهەم دەبێت. 

چای سەر خەڵووز

زانایان و پسپۆڕانی جینی و بایلۆجی چین، سەریان 
لە دانیشــتووانی گوندی )یانگســی( سوڕماوە، ئاخۆ 
بۆچــی كــە زۆربەیــان باڵایــان هێنــدە كورتــە، كەچی 
هاوشــێوەی هاووڵاتیانی ئاســایی وڵاتەكەیــان دەژین. 

زۆربــەی خەڵكــی ئــەو گونــدە درێژیی باڵایــان ناگاتە 
نیــوەی مرۆڤێكــی ئاســایی، هەر بۆیە بــە مەملەكەتی 
كورتەباڵایان ناسراوە. رێژەی درێژی باڵای خەڵكی ئەو 
گوندە لە نێوان )40 بۆ 80( سەنتیمەتر دەبێت، پیاوێكی 

لە نێو كوردەواریدا چەندین داب و نەریتی كۆن هەبوون 
كــە لــە ژیانــی ئێســتادا رەنگدانــەوەی پێوە دیــارە، وەك 
كەلتوورێــك لــە لادێ و گوندەكانــەوە بــەرەو ئاوەدانــی و 
شــار دەگوازرێنــەوە، ئــەوەش وەك ســامانێكی میللــی و 
دەســتكەوتێكی نەتەوەیــی دەمێنێتــەوەو زیاتریش پەرەی 
پێدەدەرێــت. لــە ئێســتادا هــەزاران نەریتــی كــۆن وەك 
پۆشــینی جلوبەرگــی ســەردەمی كۆنــی كــوردەواری و 
ئامادەكردنــی چێشــت و خــواردن و خواردنەوەكانــی لــە 
پێشــوودا هەبــوون و هەروەها لاســاییكردنەوەی هەســتان 
و دانیشــتنی بــاو و باپیرانمــان لــە نێــو دڵــی گەنــج و 
لاوەكاندا زیندوو بۆتەوە، یەكێك لەوانەی بە زەقی دیارن 
بەتایبەت لە شــەوانەی شوێنە گشــتییەكاندا بریتییە لە 
نۆشكردنی چای سەر خەڵووز. جاران كترییەكی چایان 
لەســەر چەند بەردێك دادەناو كۆلكە دارێكیان دەخســتە 
ژێــری، كــە بۆنــی ســووتاندنی دار و بارەكــەو بۆنــی 
چایەكە تێكەڵی یەكتر دەبوون و ئیدی ئەو كەســانی لە 
چاوەڕوانــی پیاڵــە چایەكدا بوون، سەرمەســتی دەكردن. 

خۆشــیی چــای ســەر خەڵــووز لــە گەرمــی ئاگرەكە و 
تێكەڵبۆنی خەڵووزو دارەكەیە، ئێستا لە زۆربەی شوێنە 
گشتییەكاندا چای خەڵووز بەسەر عارەبانە و تەنانەت لە 
چایخانەكانیش هەن، وەكو ئەوانەی لە شەقامی ئیسكان 
و چێشتخانە میللیەكانی ناوچەی تەعجیل و چایخانە 
بە ناوبانگەكانی نێو شاری هەولێر و شارەكانی دیكەی 
كوردستان كە هەموویان چای خەڵووزیان داناوە. هەروەك 
چایچییەكی خاوەن چای خەڵووز ئاماژەی پێدا، نرخی 
چــای خەڵــووز جیاوازە لەگەڵ چای ئاســایی، زیاتر بە 
)500( تا هەزار دینارە، بەڵام ئەوەی چایەكی خەلووز 
بخواتــەوە، بێگومــان دەیكاتــە ســێ و چــواران، وەك ئەو 
چای فرۆشــە باســیكرد زیاتر گەنجەكان دێن و داوای 
چای گەرمی سەر خەڵووز دەكەن، لەگەڵ گوڵەبەڕۆژە 
و چــەرەزات بــە دیار ســەرمای ئەو كەشــەوە دادەنیشــن 
و چەندیــن چــای نــۆش دەكــەن. گوتیشــی: جارێكیــان 
كەســێك یەكــەم جــاری بــوو لــەلای مــن چــای خەڵووز 

بخواتــەوە، هــەر دووبــارەی كردەوە تا گەیشــتە )8( 
چای لەسەر یەكی خواردەوە، ئێمە چای خۆمانە 

بەكاردەهێنیــن و لەگــەڵ ســووتاندنی دار 
و بــار، كــە ئاگرێكی نزم و هێواشــی 

هەیە، ئەمەش وا دەكات كە 
بەتامتــر  چایەكــە 

بێت.  

وەستان لەسەر تاوەر و باڵەخانە بەرزەكان 
لەسەر قاچێك 

ئــەو گونــدە نــاوی )وانگ(ـــە دەڵــێ: ئەفســانەیەك لە 
نێــو خەڵكــی ئــەو گوندەدا هەیە، كە لە پێشــوودا باڵای 
خەڵكــی ئەو شــوێنە ئاســایی بووە، بــەڵام دوای ئەوەی 
كیســەڵێكی رەش و خــاوەن پێــی ســەیر دەبینن و لەلایەن 

خەڵكــی گوندەكــەوە دەكوژرێــت، لــەو كاتــەوە درێژیی 
باڵایــان بــەم چەشــنە گەیشــتووەو كورتتــر دەبنــەوە، 
زۆربەی دانیشــتووانی ئەو گوندە جگە لەوەی باڵایان 
كورتە تەمەنیشیان لە نێوان )30 تا 80( ساڵیدایە. 

زۆربەی خەڵكی ئاســایی جۆرە ترســێكیان لە بەرزایی و شــوێنی بڵند هەیە، ترســەكە لەوەدایە كاتێك لە بەرزییەكدا سەیری 
خوارەوە دەكەیت، ترســێك لە دڵت دروســت دەبێت و تەنانەت هەندێكیش لە ترســان ئەژنۆیان دەلەرزێت، پێچەوانەی ئەو گەنجە 
كەنەدییە، كە لە بەرزترین شــوێندا وێنە دەگرێت و جارجارەش بۆ خۆشــی لەســەر قاچێك دەوەســتێت. ئەو گەنجە ناوی )تۆم 
ریابۆ(یەو كاری وێنەگری دەكات. هەروەها وەك پاڵەوانێكی وەستانە لە بەرزاییدا، زۆربەی وێنەكانی لەسەر تاوەرە بەرزەكانی 
شاری تۆرینتۆی كەنەدی گرتووە، وەكو خۆی دەڵێ: ئەوەی ئەو خەڵكە لێی دەترسێت، تەنیا ئەو خەیاڵە ترسەیە لە مێشكی 
خۆیان دروستی دەكەن، بۆ نموونە كاتێك لەسەر تاوەرێكی بەرزدا دەبن، ئەگەر وا لە مێشكیان دابنێن لەسەر بەرزترین تاوەرن، 
بێگومان ئەژنۆیان دەشكێ، بەڵام ئەگەر وا بیربكەنەوە كە لەسەر سەلاجەی ماڵەكەیان دانیشتوون، هەستێكی ئاسایی دەبێت. 
تائێســتا ئــەو گەنجــە توانیویەتــی لەســەر بەرزتریــن باڵەخانەكانی وڵاتەكەی و بە وەســتان لەســەر قاچێكــەوە وێنە بگرێت، 

تەنانەت وەك تەحەددایەكە لەوەی كەسێكی دیكە بتوانێ هاوشێوەی ئەو كارێكی لەم جۆرە بكات.

كارەكانــت  پێویســتە  بــەڵام  دەبێـــت،  بــاش  بەختــت 
رێكبخەیــت و مەهێڵــە ئــەو كەســانەی دژایەتیــت دەكەن 
بۆیــان بچێتــە ســەر، خەریكــی كاروبــاری خــۆت بــە، 
هیــچ ئامۆژگارییــەك فەرامۆش مەكە كــە هاوڕێ یان 
دۆســتەكەت پێشكەشــت دەكات، تەندروستیت بەرو باشی 

دەچێت.

گوڵەگەنم

بڕیــاری دروســت بــۆ ژیانــت بــدە و ئــەوەی لەســەرتە 
جێبەجێی بكە، ماوەیەكت پێویســتە تا بەســەر ئەو كێشــە 
و ناخۆشییانەدا تێدەپەڕیت، ئەم ماوەیە گۆڕانكارییەكان 
لە بەرژەوەندی تۆدا دەبن، ماوەیەكی بەســوودو بەبەرهەم 
خۆشەویســتی،  دڵەڕاوكێــی  لــە  دووربكــەوە  دەبێــت، 

هەواڵێكی خۆشت لەناكاو پێدەگات.

جمك

ماوەیەكــە خەمێــك لە دڵتە و بۆت چارەســەر ناكرێت، 
چاكتــرە راوێــژ بە كەســێكی نزیكت بكەیت تــا بەیەكەوە 
هەوڵی چارەســەری كێشــەكەت بدەن، هەرچەندە مێشكت 
بــەزۆر شــت جەنجاڵــە، لەگەڵ ئــەوەش بە بەشــی خۆت 
رازیت، بەڵام ئەمەش ئەوە ناگەیەنێت كە هیچ ترسێكت 

لە پاشەڕۆژت نییە.

شێر

كەســانێك نیازی دڵی تۆیان هەیە و بزانە مەبەســتیان 
چییــە. ژیــان پڕە لە مەینەتــی و بێزاری، بەرگە بگرە و 
ماوەیەكی دیكە خۆشــی رووت تێدەكات و بەشــێوەیەكی 
كتوپڕیش بیرت بۆ ئەوە دەبات كە بەرەو گەشەسەندنێكی 
ماندووبــوون  بــە  هەســت  كەمێكیــش  بڕۆیــت،  فكــری 

دەكەیت. 

گا

لێــی  پارێزگارییــان  تــۆ  نیــن  شایســتە  كەســانێك 
بكەیــت، بۆیــە وا چاكە لێیــان دوور بكەویتەوە و بیرۆكە 
تازەكانیشــت جێبەجێ بكە، هەندێ كەس لۆمەت دەكەن 
كە هۆش و ژیرییەكی زۆرت هەیە، بەڵام ئازایەتییەكی 
كــەم، هەوڵبــدە پێچەوانــەی ئەمــە بســەلمێنیت، لەوانەیە 

كەمێك بێ ئومێد بیت.

قرژاڵ

دڵنەوایی كەسانی دیكە بدەوە و مەهێڵە خەم ئازاریان 
بــدات، ئەوەنــدە خــەم مەخــۆ و ژیــان ئەوەنــدە ناهێنێــت. 
بەپێكەنیــن و خۆشــی پێشــوازی لــەم مانگــە دەكەیــت، 
هەست بە ئارامیء خۆشەویستی دەكەی، بەڵام پێویستە 
دووربكەویتەوە لەگرفتی دڵپیســی، ئەگینا خۆشییەكەت 

زۆر ناخایەنێت.

كاوڕ

پەنـــد و وتـە
ــپیر، گـــەورە نووســـەر  - ولیـــام شكسـ
ســـاڵی  ئینگلیـــزی،  بیرەمەنـــدی  و 

)1564( لـــە شـــاری ســـتراتفۆردی بەریتانـــی 
لـــە دایـــك بـــووەو لـــە ســـاڵی )1616( هـــەر لـــە 
بریتانیـــا كۆچـــی دوایـــی كـــردووە، دەربـــارەی 
تـــاك  لەســـەر  دیكـــەوە  كەســـانی  كاریگـــەری 
ناخۆشـــترین  و  كارەســـاتترین  گوتوویەتـــی: 
خەڵكانێـــك  كـــە  كاتەیـــە  ئـــەو  جەنـــگ 
كاریگەریـــت لەســـەر بكـــەن، تـــا كەســـایەتی و 

بگۆڕیـــت! خـــۆت  ناســـنامەی 

نوكـــــتە
بـــۆ  ســـەلاجەیەك  كـــەس  دوو 
نهۆمـــی   )10( باڵەخانەیەكـــی 

ـــم  ـــێ: دوو هەواڵ ـــان دەڵ ســـەردەخەن، یەكێكی
ـــەوەی دیكـــەش  پێیـــە، یەكێكیـــان خۆشـــەو ئ
ئەوەیـــە  خۆشـــەكە  هەواڵـــە  ناخۆشـــە، 
گەیشـــتین بـــە نهۆمـــی )9( و هەواڵـــە 
باڵەخانەیـــە  ئـــەو  ئەوەیـــە  ناخۆشـــەكەش 
ـــە باڵەخانەكـــەی  ـــێ بچین ـــەو دەب راســـت نیی

دیكـــە!

بۆ زانیاریت
مار و كاسەكەی پزیشكی و دەرمان

یۆنانییــەكان لــە دەوروبەری ســەدەی حـــەوتەمی پێش 
زایینــی بۆ چارەســەركردنی نەخۆشــیی جۆراوجۆر زۆر 
باوەڕیان بە سیحر و جادوو هەبوو. لە نێوان جادووگەرەكاندا 
كەســێك هەبوو بە ناوی )ئەســكلیپیۆس( كە خواوەندی 
پزیشــكیی یۆنانیش بووە، بەپێی ئەفســانەیەكی یۆنانی 
باســی كراوەو دەڵێت: نەخۆشــەكانی چارەســەر دەكرد لە 
رێگــەی دەســتلێدان لــە گۆچانەكــەی، یاخــود لێدانــی 
دەســتیان لە زمانی مارێك كە هەمیشــە مارەكە لەگەڵ 
ئەم كەسە بووە. پاش تێپەڕینی كات ژمارەیەك شوێنەوار 

دۆزرانــەوە كــە بریتی بوون لە پەیكەری یۆنانی و چەند 
پەیكەر و پارچەیەك ســەبارەت بەم كەســە دانایە، یەكێك 
لە پەیكەرەكان بریتی بوو لە پەیكەری ئەم دانایە لەگەڵ 
كچەكــەی كــە یارمەتــی باوكــی داوە لــە ئەنجامدانــی 
كارەكانــی. لــە پەیكەرێكیــدا ئەســكلیپیۆس بەرجەســتە 
بــووە كــە گۆچانێكــی هەڵگرتــووە و مارێــك خۆی پێوە 
ئاڵانــدووە، كاسێكیشــی بە دەســتەوەیە كە وادیــارە لەناو 
كاســەكەدا گیراوەیەكــی دەرمانــی هەبێــت. دواتــر ئــەم 
گۆچانە كە مارێكی بە دەوردا ئاڵاوە، بووە نیشــانەیەك 
بۆ پزیشــكی و دەرمانســازی لەســەر ئاســتی جیهان بۆ 
ســاڵانێكی دوورودرێژ، بەڵام پاش ئەوەی دەرمانســازی 
جیاكرایــەوە لــە پزیشــكی و بــووە بوارێكــی تایبــەت و 
نیشــانەكەی گــۆڕا بــۆ مارێــك كــە خۆی ئاڵانــدووە لە 
كاســێك و تەماشــای ناو كاســەكە دەكات، ئەمەش وەك 
نیشانەیەك بۆ ئەو كاسەی كە كچەكەی ئەسكیلابیۆس 

هەڵیدەگرت و دەرمانەكەی تێدابوو.

شایان

لێــت  وایــە  نیازیــان  كەســانێك چاودێریــت دەكــەن و 
نزیــك ببنــەوە، ئــەوەی ماوەیەكە كارت لەگەڵــدا دەكات، 
بەرژەوەنــدی تــۆی دەوێــت و تــۆش رێز لە هەســتەكانی 
ئەوەنــدە  داهاتــووت  لێمەگــەڕێ  هەروەهــا  بگــرە، 
لەچاوەڕوانــی تــۆدا بێــت و لەبیــری مەكــە، لەوانەیــە 

ئارامیت لەدەست بدەیت.

كەوان

بڕیــاری دروســت دەدەیــت، بــەڵام لــە جێبەجێكردنــی 
هەنــگاوەكان بــۆت ناچێتە ســەر، وا چاكە ســەرەتا بیر لە 
چۆنیەتــی رێگــەی ئەنجامدانــی كارەكانــت بكەیتــەوە و 
پاشــان دەســتیان پێبكەیت. تا ئێســتا گرفتی ورووژاندنء 
سەرەنجڕاكێشــان لەبیرتایــە و بەشــێكی زۆری هۆشــی 

داگیركردووی، وەك ئەوەی بڕوات بەخۆت نەبێت. 

گۆزە

دوودڵ و نیگەرانــی، بێزاریشــت پێــوە دیــارە. هەوڵبــدە 
بەســەر ئــەو گرفتانــەی ئێســتاتدا زاڵ بیــت و رێگــەی 
داهاتووت روون بكەیتەوە. ئەم ماوەیە بەهیچ شێوەیەك دوا 
نەكــەوی لــەوەی كە جوانییەكــەت بەدەربخەی بەتایبەتی 
بۆئەو كەسەی كە دەمێكە سەرنجتی راكێشاوە، ئاگاداربە 

زیاد لەپێویست سۆز كارت تێنەكات.

دووپشك

رووبــەڕووی كێشــەو گرفتــی كارە تازەكــەت 
ببــەوە و بــە جوانــی جێبەجێیــان بكــە و ســەر لە 
نــوێ بیركردنەوەیــان بۆ بكە، داهاتــووت روونەو 
لــە ئێســتاوە هەوڵــی زیاتــری بــۆ بــدە تــا بــە 
ئەنجامەكانــت دەگەیــت، هەروەها خەریكی پلان 

دانانیت بۆئەوەی گەشتێك بكەیت.

گیسك

كۆمەڵێك بیرۆكەی جوانت هەن دەتەوێت بۆت جێبەجێ 
بــن، بــەڵام چەندیــن تەگــەرە دێنــە بەردەمــت، بەمــەش 
ئارەزووەكانــت  لێــت دەشــێوێت، ویســت و  ئامانجەكانــت 
ئاســانكاریت بۆ دەكەن و دەرگای زۆرت بۆ دەكەنەوە بۆ 
گەیشــتن بۆ ئاواتەكانت و لە بــواری پێوەندییەكانت نەرم 

و نیان بە و یارمەتی كەسانی نزیكت بدە. 

نەهەنگ

دیــارە،  پێــوە  ماندووبوونــت  و  قوڕســە  ئەركەكانــت 
بڕیارێكــی بەپەلــە مــەدە كــە دواتــر پەشــیمانت بكاتەوە، 
لــە كاروبارەكانــت بــەرەو پێــش دەچیــت، بــەڵام كەمێــك 
بــۆ  هەوڵدانــت  دەبێــت،  دیــار  بەســیماتەوە  ماندووبــوون 
كارەكانــت ئەنجامــی دەبێــت، متمانــەت بە خــۆت بێت و 

لەگەڵ كەسانی نزیك پێوەندیت باشتر بكە.

كاریكاتێر

یاری وێنە

- لـــەم كاریكاتێـــرەدا باســـی 
ـــت،  ـــدێ كەســـایەتی دەكرێ هەن
خاشـــاكە،  لـــە  ســـەرچاوەیان  كـــە 
مەنەســـەكانەوە  لەســـەر  كەچـــی 
قســـەی گـــەورە و موزایەدەچییەتـــی 

ــەن! دەكـ

شــیكارێكی  وێنــەدا  لــەم   -
هەیــە،  بیــركاری  هەڵــەی 
راســت  وەڵامــی  هەوڵبــدە 
هەڵبژێریــت كــە لــە ئاســانكارییەكان 
پــاش  ئــەوەش  دانــاون،  بۆمــان 
راســتەكە.   وەڵامــە  دۆزینــەوەی 

پردێكی گوڵ و گوڵزار

نمایشی موزەخانەی 
سرووشتی

دروستكردن و بنیادناتی پرۆژی سەیرو ستراتیژییەكان، 
هەمیشــە جێگەی سەرنجی خەڵكن، بەتایبەت ئەوانەی 
بەشــێوەیەكی ئەندازەیــی كاری لەســەر دەكرێــت. ئەوەی 
دەیبینن پردێكە لە وڵاتی بەڕازیل، جگە لەوەی پردێكە 
بۆ پەڕینەوە، هەروەها بەشــێكی ســەرەوەی كراوەتەوە باخ 
و بــە گــوڵ و گوڵــزار رازاوەتــەوە. ئــەو پــردە دەكەوێتــە 
شــاری ســاوپاوڵۆ، لــە نێــوان كەناڵــی پاوڵــۆ و رووباری 
)بیــن هیــرۆس(، پانــی پردەكــە دەگاتــە )5( مەتــرو بە 
كەرەســتەی كۆنكرێت و خوراســان چێ كراوە، ئەو پردە 
نــاوی )فریدریــك بایر(ـــەو لەلایــەن ئەندازیارێكــی ئەو 
وڵاتە بە دیاری بۆ وڵاتەكەی دروســت كراوەو بە ناوی 
خۆیشــی كــردووە، بــە جوانتریــن پــردی دروســتكراوی 
ســاڵی )2016( دادەنرێــت، كــە هیــچ زیانێك بە ژینگە 

ناگەیەنێت. 

دۆڵــی )ڤــاڵ ســێلا(، یەكێكــە لــە دۆڵــە بێدەنــگ و 
گەرمەكانــی ناوچەی )تێرینیتینــۆ( لە وڵاتی ئیتاڵیا، 
لە ساڵی )1986( دوای ئەوەی چەندین پەیكەرتاش و 
هونەرمەندی وێنەكێشــان بە دار و باری سرووشــتی لەو 
ناوچەیــە دەردەكەون، كارەكانیشــیان هەر لە نێو جێگەی 
دارســتەكانی ئــەو ناوچەیــەدا بــوو، بۆیــە موزەخانــەی 
)ئــارت ســێلا( لــەو ناوچەیــەدا نمایشــێكی سرووشــتی 
لەكارەكانــی ئــەو پەیكەركێشــانە ئامادەكــردووە، كە وەك 
ئەوەی گوزارشت لە جوانیی سرووشت بكات، دواجار لە 
ســاڵی )1996(، ئەو موزەخانەیە پەرەی پێدرا و ئێســتا 
زۆربەی كاڵا و بەرهەم و كەرەستەكانی ئەو ناوچەیە كە 
لە شــێوەی پەیكەرتاشــی لە داروبار دروســتكراون، بۆتە 
جێگەی ســەرنجی گەشــتیاران كە رۆژانە سەردانی ئەو 

موزەخانە سرووشتییە دەكەن.

